
Përmbledhja e vlerësimit psikosocial dhe lista e kontrollit të manifestimit tipik

Ky instrument nuk është menduar të jetë diagnostikues. Gjendjet mjekësore ose të shëndetit mendor mund të manifestohen në forma jotipike tek 
individët me sindromën Down. Shenja dhe simptoma të ngjashme mund të kenë shkaqe të shumta, ndër të cilat procese të ndryshme të sëmundjes. 
Ndaj, vlerësimi i pacientit duhet të përfshijë shqyrtimin e shkaqeve të tjera për çdo shenjë apo simptomë të diktuar. Zhvillimi i shenjave ose 
simptomave të reja dhe/ose ndryshimeve në to duhet të nxisë kryerjen e një vlerësimi të plotë me ofruesin tuaj të shërbimeve mjekësore.

Faqja 1 nga 2 

Kjo listë kontrolli ose “paketë instrumentesh” ka për qëllim mbështetjen e shëndetit të të rriturve me sindromën Down, në 
mënyrë të drejtpërdrejtë ose nëpërmjet ofruesve të tyre të përkujdesjes. Sugjerojmë ta ndani atë me ofruesin tuaj të shërbimeve 
mjekësore. Sipas udhërrëfyesit shëndetësor të GLOBAL për të rriturit me sindromën Down, të rriturit me sindromën Down duhet t’i 
nënshtrohen çdo vit një vlerësimi psikosocial. Vlerësimi psikosocial është një intervistë, e cila zakonisht kryhet nga një punonjës/e 
social/e ose një psikolog/e, të cilët pyesin rreth faktorëve të shëndetit mendor, fizik dhe emocional të pacientit. Më poshtë do të 
gjeni një grafik të 3 fushave bazë të një vlerësimi psikosocial dhe të ndryshimeve të lidhura me këto fusha të funksionimit, të cilat 
mund të nxisin ofruesin e përkujdesjes ose prindin të lënë takime të veçanta me një profesionist/e mjekësor/e ose të sjelljes, si 
p.sh. një mjek/e ose një psikolog/e i/e familjarizuar me të rriturit me sindromën Down.  

3 fushat bazë 
të vlerësimit 
psikosocial:

Shembuj të gjërave që duhen dalluar 
në fushat e sjelljes, të funksionit dhe 

psikosociale:

Gjëra që duhen rishikuar me një profesionist/e 
mjekësor/e:

Faktorët e sjelljes

DALLONI NDRYSHIMET NË: 
•	 Të folurit me veten
•	 Sjelljet rutinë (prirje drejt veprimeve 

të njëjta ose të përsëritura)
•	 Personaliteti
•	 Aftësia për t’u përqendruar ose për 

të kushtuar vëmendje
•	 Niveli i aktivitetit
•	 Motivimi ose përfshirja sociale
•	 Humori dhe/ose temperamenti

Lloji i ndryshimeve:
•	 Rritje ose ulje e numrit të herëve kur një sjellje 

është shfaqur si të folurit me veten, sjelle 
rutinë, etj.

•	 Rritje ose ulje e niveleve të përqendrimit, të 
aktiviteteve, të përfshirjes sociale etj. 

•	 Fillimi i sjelljeve të reja 
Sjellje që duhen adresuar menjëherë:
•	 Vetëlëndimi, lëndimi i të tjerëve
•	 Humbja e interesit ndaj gjërave që më parë 

janë pëlqyer
Histori e kaluar psikologjike (diagnozë dhe/ose 
mjekim)

Faktorët  
funksionalë - 
përshtatës

DALLONI NDRYSHIMET NË:
•	 Aftësitë sociale
•	 Aftësitë e komunikimit

�	 Perceptues (të dëgjuarit e të 
tjerëve dhe të kuptuarit)

�	 Të shprehur (të folurit ose 
mënyra të tjera komunikimi me 
të tjerët)

•	 Aktivitetet e jetës së përditshme 
(ADL-të), duke përfshirë bërjen e 
dushit, veshjen, ngrënien, kryerjen 
e nevojave personale dhe higjienën 
personale

•	 Modelet e fjetjes/higjiena para 
fjetjes (dhoma e gjumit dhe rutina 
që nxisin gjumë të vazhdueshëm dhe 
të pandërprerë)

•	 Pikat e forta dhe ato të dobëta

Llojet e ndryshimeve:
•	 Mundësia për të mësuar aftësi të reja
•	 Ngrënia më shumë ose më pak (ndryshime 

në oreks)
•	 Vështirësi në bërjen e gjërave që më parë 

mund t’i bënin (ose nevoja për më shumë 
ndihmë nga të tjerët)

•	 Hutim në lidhje me njerëz të njohur dhe vende 
të njohura

•	 “Ngadalësi obsesive” (gati duket sikur lëvizin 
ngadalë qëllimisht)

Faktorët 
psikosocialë

DALLONI NDRYSHIMET NË:
•	 Familje/miq/stafin mbështetës
•	 Marrëdhëniet thelbësore
•	 Angazhimi në vendbanim
•	 Shkollë/punë/formim profesional
•	 Përfshirjen në komunitet

Ndikime të jashtme që ndryshojnë nivelin e 
pjesëmarrjes në aktivitete:
•	 Ndryshime në mjekim
•	 Divorc, ndarje, pikëllim nga humbjet (e të 

afërmve)
•	 Ndryshime në rutinë 
Raportoni menjëherë rastet e traumave ose të 
abuzimit te policia/shërbimet për fëmijët dhe/ose 
profesionistët mjekësorëdhe kërkoni mbështetje



Përmbledhja e vlerësimit psikosocial dhe lista e kontrollit të manifestimit tipik

Ky instrument nuk është menduar të jetë diagnostikues. Gjendjet mjekësore ose të shëndetit mendor mund të manifestohen në forma jotipike tek 
individët me sindromën Down. Shenja dhe simptoma të ngjashme mund të kenë shkaqe të shumta, ndër të cilat procese të ndryshme të sëmundjes. 
Ndaj, vlerësimi i pacientit duhet të përfshijë shqyrtimin e shkaqeve të tjera për çdo shenjë apo simptomë të diktuar. Zhvillimi i shenjave ose 
simptomave të reja dhe/ose ndryshimeve në to duhet të nxisë kryerjen e një vlerësimi të plotë me ofruesin tuaj të shërbimeve mjekësore.

Faqja 2 nga 2 

Sipas udhërrëfyesit shëndetësor të GLOBAL për të rriturit me sindromën Down, gjendjet e shëndetit mendor dhe mjekësor mund 
të ndodhin së bashku dhe ndryshimet në sjellje shpesh mund të ndodhin për shkak të një gjendjeje mjekësore. Më poshtë do të 
gjeni një listë të gjendjeve mjekësore që duhet t’i shqyrtoni ose t’i përjashtoni me ofruesin tuaj nëse vëreni ndryshime në sjellje. 
Kjo listë nuk është e plotë dhe është menduar që të ofrojë vetëm udhëzime të përgjithshme; mund t’ju duhet të shqyrtoni faktorë 
të tjerë mjekësorë nëpërmjet diskutimit me ofruesin tuaj të kujdesit shëndetësor:

Gjendje të zakonshme mjekësore që mund të duken si simptoma psikiatrike dhe të sjelljes tek të 
rriturit me sindromën Down dhe që duhet të vlerësohen nga një profesionist mjekësor:

1.	 Apne e gjumit
2.	 �Gjendje gastrointestinale (sëmundje celiake, dhimbje 

abdominale, GERD)
3.	 Sëmundje e tiroides
4.	 �Dëmtime të dëgjimit, duke përfshirë grumbullimin e 

dyllit në vesh
5.	 Dëmtim i shikimit
6.	 Infeksion i traktit urinar
7.	 Dhimbje menstruale

8.	 Infeksione të sinuseve dhe të traktit respirator
9.	 Konstipacion

10.	 Dhimbje të dhëmbëve
11.	 Konvulsione
12.	 Vështirësi në gëlltitje
13.	 Instabilitet atlantoaksial ose dëmtim i palcës kurrizore
14.	 �Dhimbje të tjera (dhimbje koke, probleme të lëkurës, 

shtangëti të kyçeve)


